
					Kaca iki wis divalidasi
I. MATJA

A. Watjanen batin sing titi petikan ing duwur kuwi, nuli wangsulana pitakon2 iki.


	Sapa bae wulu tjumbu sing lagi pada ngumbar gagasan iku ?
	Sapa sing ndjalari kasangsarane rakjat manut panemune Nala Gareng ?
	Apa sababe dene kok mangkono ?
	Ja gene Imperialis lan Kolonialis kuwi pada ngumbara menjang Asia lan Afrika ?
	Apa kuwadjibane Imperialis / Kolonialis mau ?
	Kaprije jarane nggempur Kapitalis manut panemune siBagong?
	Kanggo nggempur Kolonialis, Imperialis lan Kapitalis mau kudu nganggo kekuwatane sapa ?
	Jen paham tetelu mau wis antjur, bandjur disalini, paham lija sing ngepenakake rakjat. Paham apa sing kita anggo ing Indonesia iki ?


B. Petikan duwur iku watjanen sing patitis.

II. KAWRUH BASA.

A. Pagaweane kapitalis iku numpuk2 banda, meres rakjat umum.
Tembung meres ing ukara kuwi teges lugu apa entar ?

Tjoba unen2 iki trapna ing ukara, jen uwis tuduhna endi sing teges lugu lan endi sing entar.




	
l. meres krambil 

3. meres klambi

 


	
2. meres uteg

4. meres (ngepuh) kringet.

 








B. Tembung meres rakjat iku meh pada tegese karo tembung saiki exploitation de l'homme par l'homme.

Apa tegese tembung anjar kuwi ? Tegesana pisan tembung2 sing ditjap kandel ngisor iki.



	Bangsa Indonesia gandrung „Dunia Baru” sing tanpo exploitation de nation par nation.
	Mulane bangsa Indonesia wani vivere pericoloso.
	Potensi nasional ditumplek bleg kanggo ngundakake produksi pangan.
	Ngemot katrangan sing gamblang tumrap foolow up ngamalake Pantjasila.

